Súðavíkurhreppur

Fundargerð

18. fundur sveitarstjórnar kjörtímabilið 2006-2010
Árið 2007, fimmtudaginn 6. ágúst kl. 16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Ómar Már Jónsson, sveitarstjóri/oddviti, Hulda Gunnarsdóttir, Valgeir Rúnar Hauksson og Barði Ingibjartsson.
Ómar ritaði fundargerð.

Oddviti setti fundinn, bauð fundarmenn velkomna og óskaði eftir athugasemdum við fundarboð.
Engar athugasemdir gerðar við fundarboðið.
Oddviti kom með dagskrárbreytingartillögu um að: Breyting á sérstökum skilyrðum sem gilda skulu um úthlutun byggðakvóta fiskveiðiárið 2006/2007 verði dagskrárliður nr. 4
Samþykkt samhljóða.

Dagskrá:

1. Fundargerð 7. fundar bygginganefndar, dags. 27.08.07

2. Fundargerð 4. fundar hafnarstjórnar, dags. 29.08.07

3. Tillaga að samþykkt og gjaldskrá gatnagerðargjalda 

4. Varðar úthlutun byggðakvóta fiskveiðiárið 2006/2007
5. Stofnun félags um söfnun muna og sýningu á munum er tengjast melrakka.

6. Skólamálaþing Sambands íslenskra sveitarfélaga 

7. Umsókn um ferðastyrk vegna ferðar til London 27. september nk. Erindi frá Samkór Súðavíkur

1. Fundargerð 7. fundar bygginganefndar, dags. 27.08.07
Fundargerð er í 5 liðum.
Fundargerðin samþykkt samhljóða.
2. Fundargerð 4. fundar hafnarstjórnar, dags. 29.08.07
Fundargerð er í 3 liðum.

Fundargerðin samþykkt samhljóða.
3. Tillaga að samþykkt og gjaldskrá gatnagerðargjalda

Samkvæmt lögum nr. 153/ 2006 sem tóku gildi 1. júlí sl. er sveitarfélögum skylt að setja samþykkt um gatnagerðargjald fyrir sveitarfélagið. 
Umræða varð um málið. Vísað til næsta fundar sveitarstjórnar.
4. Varðar úthlutun byggðakvóta fiskveiðiárið 2006/2007

Komið hefur í ljós að úthlutun byggðakvóta fiskiveiðiárið 2006/2007 er ekki í samræmi við vilja sveitarstjórnar Súðavíkurhrepps, þar sem stór hluti byggðakvótans lendir á handfærabátum sem einungis eru gerðir út á sumrin og því líklegt að hluti byggðakvótans falli niður ónýttur.

Sveitarstjórn er því sammála um að óska eftir breytingu á 1. gr. b. liðar á reglugerð nr. 439/2007.  Þar verði miðað við að skip verði að vera skráð með heimahöfn í Súðavík fyrir 1. júlí 2007 í stað 1. maí 2007.  
Sveitarstjórn telur að með fyrrnefndri breytingu verði úthlutun byggðakvóta í samræmi við vilja sveitarstjórnar og leiði til þess að nýting byggðakvótans verði sem best.

5. Stofnun félags um söfnun muna og sýningu á munum er tengjast melrakka.
Lögð fram áætlun unnin af Ester Rut Unnsteinsdóttur, líffræðingi  um stofnun og starfsemi félags um verkefnið.  Þar koma jafnframt fram drög að samþykktum fyrir einkahlutafélag sem fyrirhugað er að stofna 15. september nk.
Sveitarstjórn samþykkir tíma- og verkáætlun fyrir verkefnið og er sveitarstjóra veitt umboð til að skrá Súðavíkurhrepp fyrir hlut í félaginu og að vinna áfram að málinu.
6. Skólamálaþing Sambands íslenskra sveitarfélaga
Lögð fram kynning frá Sambandi íslenskra sveitarfélaga um þingið sem fyrirhugað er 23. nóvember nk.
Vísað til fræðslu-og tómstundanefndar.
7. Umsókn um ferðastyrk vegna ferðar til London 27. september nk. Erindi frá Samkór Súðavíkur
Tillaga kom fram um að samþykkja erindið, um kr 50.000 ferðastyrk.
Samþykkt samhljóða.
Fleira ekki gert, fundargerð upplesin og samþykkt. Fundi slitið kl. 17:30.

Sign:
Ómar Már Jónsson

Barði Ingibjartsson
 Valgeir Rúnar Hauksson
 
 Hulda Gunnarsdóttir

